ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»                                          ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

1. Ընթացիկ իրավիճակը և իրավական ակտի ընդունման անհրաժեշտությունը
Նախագծի նպատակը` պաշտպանական արդյունաբերության միջազգային ցուցահանդեսների կազմակերպման և իրականացման ապահովումն է։
Հարկ է նշել, որ մինչ այս, պաշտպանական ոլորտի ցուցահանդեսներն իրականացվել են ՀՀ բարձր տեխնոլոգիական արդյունաբերության նախարարության 1043 ծրագրի 11007 «Շուկաների զարգացում և միջազգային համագործակցություն» միջոցառումների շրջանակներում: Կարգավորման, աշխատանքների օպտիմալ կազմակերպման տեսանկյունից, առավել նպատակահարմար է հիշյալ աշխատանքներն իրականացնել ռազմարդյունաբերության կոմիտեի կողմից։ Բացի այդ, հնարավոր կլինի տարանջատել տեխնոլոգիական և պաշտպանական ցուցահանդեսները: Ուստի հիշյալ իրավական ակտով առաջարկվում է 1220 «Ռազմարդյունաբերության համալիրի զարգացում» ծրագրի ներքո 2025 թվականի ընդհանուր հատկացումների շրջանակներում, նոր՝ «Պաշտպանական արդյունաբերության միջազգային ցուցահանդեսների կազմակերպում և իրականացում» բյուջետային միջոցառման իրականացմամբ:  Առաջարկվում է անհրաժեշտ միջոցները՝ 35,000.0 հազար դրամի չափով, վերաբաշխման միջոցով հատկացնել 1220 ծրագրի «Փորձանմուշների արտադրություն» միջոցառման 2025 թվականի ՀՀ պետական բյուջեով նախատեսված միջոցներից: Այն կուղղվի EuroSatory2026 միջոցառման տաղավարի վարձակալությունը կազմակերպելու համար:  
Հարկ է նշել, որ պաշտպանական ցուցահանդեսներին մասնակցության համար նախատեսված տաղավարների տարածքները շուրջ երկու անգամ մեծ են տեխնոլոգիական ցուցահանդեսների տաղավարների տարածքներից, քանի որ անհրաժեշտություն է առաջանում ցուցադրելու համապատասխան ծավալային ցուցանմուշները, հետևաբար գրեթե կրկնակի մեծանում են ինչպես տաղավարային տարածքի վարձակալության, այնպես էլ տաղավարի կառուցապատման ծախսերը։


1. Նախագծի մշակման գործընթացում ներգրավված ինստիտուտները և անձինք. 
Նախագիծը մշակվել է ՀՀ բարձր տեխնոլոգիական արդյունաբերության նախարարության կողմից:

1. Իրավական ակտի ընդունման ակնկալվող արդյունքը. 
Սույն իրակավական ակտի ընդունմամբ կապահովվի ռազմարդյունաբերության ոլորտի զարգացումը, օտարերկրյա ներդրումների ներգրավմամբ, հայկական արտադրության ճանաչելիության բարձրացման, արտադրության  խթանման և ընդլայնման միջոցով։

4. Պետական բյուջեի եկամուտներում և ծախսերում սպասվելիք փոփոխությունների մասին. 
Նշված իրավական ակտի ընդունումը չի հանգեցնի ՀՀ պետական բյուջեի ծախսերի ավելացման կամ նվազեցման, ինչպես նաև նվազեցվող միջոցառման համար հետագայում լրացուցիչ միջոցների ներգրավման անհրաժեշտություն չի առաջանում:

5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարություններ․
Ներկայացված նախագիծը բխում է ՀՀ Կառավարության 2021 թվականի օգոստոսի 18-ի N1363-Ա որոշմամբ հաստատված ՀՀ Կառավարության 2021-2026թթ. ծրագրի «2․3 բարձր տեխնոլոգիաներ» մասի «Ռազմարդյունաբերություն» բաժնի դրույթներից: Այն է՝ կառավարությունը խթանելու է ռազմաարդյունաբերական համալիրի զարգացումը՝ հիմնված հայաստանյան գիտահետազոտական ներուժի և միջազգային փորձի վրա։ Ոլորտի զարգացման համար բարենպաստ միջավայր է ստեղծելու նաև կառավարության արդեն իսկ մշակված ներդրումների խթանման և համատեղ ձեռնարկությունների ստեղծման քաղաքականությունը։
2

